Lal Kwa
masih
berbisa

Sapu bersih semua acara disertai

EKAS perenang ke-
bangsaan, Chui Lai
Kwan yang bersara ta-
hun lalu bangkit di Su-
kan Institut Pengajian Tinggi
(SUKIPT) dengan mengung-
guli semua acara disertainya
di final hari pertama acara
renang, petang semalam.
Justeru, dia tidak menolak
kemungkinan untuk kembali
beraksi mewakili negara di
Sukan Sea Myanmar tahun
depan, namun mengakui ter-
ikat dengan jadual padat pe-
ngajian.
Atlet Universiti Putra Ma-
laysia (UPM) itu menguasai
kolam renang Pusat Akuatik

Nasional Bukit Jalil menerusi
tiga pingat emas dalam acara
800 meter gaya bebas wanita
sebelum mendominasi 400m
rampaian individu dan 200m
kuak lentang.

“Saya berpuas hati dengan
pencapaian hari pertama dan
berharap dapat melakukan
yang terbaik bagi baki sem-
bilan lagi acara di SUKIPT
yang mana saya menyertai 12
acara. SUKIPT menjadi me-
dan pemanas badan terbaik
buat saya sebelum ke Sukan
Universiti Asean (AUG)
Laos, Disember ini. .

“Pada AUG 2008 saya me-
raih empat pingat emas dan
mencatat keputusan lebih
baik menerusi enam pingat
emas di AUG 2010. Maka,

CERIA...Lai Kwan (kanan) menunjukkan tiga pingat emas dimenanginya di samping lan Leondy Bell (USM) yang

memenangi dua emas gaya bebas lelaki di Stadium Akuatik, semalam.

tahun ini saya meletakkan
sasaran lebih tinggi,” kata-
nya, semalam.

Kemenangan tiga emas da-
ripada Lai Kwan dan satu
perak menerusi 800m gaya
bebas menyumbang kepada
kemegahan UPM mengung-
guli hari pertama acara re-
nang. Universiti Sains Ma-
laysia (USM), kedua, dengan

dua emas, tiga perak dan satu
gangsa manakala Universiti
Malaya mencatat dua emas,
dua perak dan dua gangsa
(ketiga).

Lai Kwan yang menuntut
dalam jurusan Sains Pema-
kanan dan Teknologi akan
menjalani latihan praktikal
Februari, depan.

“Tahun depan saya agak si-

buk dengan pengajian. Ba-
gaimanapun, saya tetap me-
letakkan jangkaan untuk ke
Sukan Sea.

“Kali terakhir saya mewa-
kili negara ialah di Kejoha-
nan Akuatik Asia Tenggara
(Sea) di Singapura, Jun lalu
bagi menempah tiket ke
Olimpik London tapi gagal,”
katanya.

Lai Kwan nekad mengun-
dur diri dari skuad kebang-
saan sejurus sebelum Sukan
Sea Indonesia tahun lalu aki-
bat perselisthan faham de-
ngan Kesatuan Renang Ama-
tur Malaysia (Asum).

Bagaimanapun, dia tetap
menjalani latihan intensif
bersama skuad Selangor se-
hingga kini.




